
རྒྱ་གར་གཞུང་གིས་ཧིན་སྒོར་འབུམ་༡༧༠ཡིས་རོགས་རམ་གནང་བ།

  ཤམ་བྷ་ལའི་ཕོ་ཉ། ཕྱི་ལོ་༢༠༡༢ཟླ་༣ཚེས་༢༨ཉིན། རྒྱ་གར་ལྷོ་ཕྱོགས་ཀར་ནཱ་ཊ་ཀ་མངའ་སྡེ
་ཁུལ་དུ་ཡོད་པའི་བོད་མིའི་གཞིས་ཆགས་ནང་འཐུང་ཆུ་མཁོ་འདོན་དང་གཞུང་ལམ་ཞིག་གསོ་ཆེད
་མངའ་སྡེ་གཞུང་གི་གྲོང་གསེབ་འཛུགས་སྐྲུན་ཡར་རྒྱས་ཁང་གིས་ཧིན་སྒོར་འབུམ་༡༧༠
ཡི་རོགས་རམ་གནང་འདུག

  

རྒྱ་གར་ལྷོ་ཕྱོགས་བྷང་ལོར་དུ་ཡོད་པའི་ལྷོ་ཕྱོགས་བོད་མིའི་གཞིས་ཆགས་ཁག་གི་སྤྱི་ཁ
ྱབ་བཀྲིས་ཕུན་ཚོགས་ལགས་ཀྱིས།
ཟླ་བ་མང་པོའི་རིང་མངའ་སྡེ་གཞུང་གི་གྲོང་གསེབ་ཡར་རྒྱས་ལས་ཁུངས་ཀྱི་དྲུང་ཆེ་ལྕམ་ཨ
་མི་ཏ་པཱར་སཱ་ཌ་དང་མཇལ་བཅར་ཞུས་ཏེ།
མངའ་སྡེ་དེའི་ནང་དུ་ཡོད་པའི་བོད་མིའི་གཞིས་ཆགས་ཁག་གི་འཐུང་ཆུ་དང་
རྒྱ་ལམ་ཉམས་གསོ་བྱ་རྒྱུར་དཔལ་འབྱོར་གྱི་རོགས་རམ་དགོས་གལ་ཆེ་བའི་རེ་འདུན་རིམ་པར་
ཞུས་པར་བརྟེན། ཕྱི་ཟླ་གཉིས་པའི་ཚེས་༣ ཉིན་ལྕམ་ཨ་མི་ཏ་པཱར་སཱ་ཌ་མཆོག་གིས།
རྒྱ་གར་ལྷོ་ཕྱོགས་ཀོ་ལེ་གྷལ་དོན་གྲུབ་གླིང་བོད་མིའི་གཞིས་ཆགས་ནང་དུ་རྒྱ་ལམ་
འཛུགས་སྐྲུན་ཆེད་དུ་རྒྱ་གར་གྱི་སྒོར་མོ་འབུམ་༦༠
རོགས་རམ་བཀའ་ཁྲོལ་གནང་ཡོད་པ་དང༌། ད་དུང་ཕྱི་ཟླ་གཉིས་པའི་ཚེས་༢༡
ཉིན་འཐུང་ཆུའི་དཀའ་ངལ་སེལ་ཐབས་ཀྱི་ཆེད་དུ་རྒྱ་གར་གྱི་སྒོར་མོ་འབུམ་༡༡༠
བཀའ་ཁྲོལ་གནང་བ་ནས་མེ་སོར་བོད་མིའི་གཞིས་ཆགས་ལ་སྒོར་འབུམ་༥༥ དང།
ཀོ་ལེ་གྷལ་གཞིས་ཆགས་ལ་འབུམ་༣༣ ། མོན་གྷོ་ཌི་གཞིས་ཆགས་ལ་སྒོར་འབུམ་༢༢
ཆ་བགོས་གནང་ཡོད་པ་རེད།

  

ད་རེས་རྒྱ་གར་གཞུང་གི་གྲོང་གསེབ་ཡར་རྒྱས་ལས་ཁུངས་ནས་རྒྱ་གར་ལྷོ་ཕྱོགས་བོད་མིའི་
གཞིས་ཆགས་ཁག་ལ་འཐུང་ཆུ་དང་རྒྱ་ལམ་འཛུགས་སྐྲུན་གྱི་ཆེད་དུ་རྒྱ་གར་གྱི་སྒོར་མོ་ཁྱ
ོན་བསྡོམས་འབུམ་༡༧༠ རོགས་རམ་གནང་བ་དེར།
ལྷོ་ཕྱོགས་གཞིས་ཆགས་ཀྱི་སྤྱི་ཁྱབ་བཀྲས་ཤིས་ཕུན་ཚོགས་ལགས་ཀྱིས།
ལྕམ་ཨ་མི་ཏ་པཱར་སཱ་ཌ་མཆོག་ལ་ཐུགས་རྗེ་ཆེ་ཞུས་ཡོད་པ་རེད་ཅེས་བོད་མིའི་སྒྲིག་འཛུག
ས་ཀྱི་དྲ་བ་ལས།

